ՆԱԽԱԳԻԾ
----------------
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ 

N
- Ա
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
-------------------------------------------------------
 
Համաձայն Հայաստանի Հանրապետության կառավարության 2011 թվականի փետրվարի 10-ի N 168-Ն որոշման N 1 հավելվածի 72-րդ կետի պահանջների, ինչպես նաև Հայաստանի Հանրապետության Արագածոտնի մարզի Հարթավան գյուղի Աստվածընկալ վանքի վերականգնման աշխատանքների շարունակական կատարումն ապահովելու նպատակով Հայաստանի Հանրապետության կառավարությունը  ո ր ո շ ու մ  է.

1. Թույլատրել «Մշակութային ծրագրերի իրականացման գրասենյակ» պետական հիմնարկի տնօրենին Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման N 5 հավելվածի N 12 աղյուսակում 08 բաժնի 02 խմբի 07 դասի «05. Հուշարձանների ամրակայում, նորոգում և վերականգնում» ծրագրի շրջանակում Հայաստանի Հանրապետության Արագածոտնի մարզի Հարթավան գյուղի Աստվածընկալ վանքի վերականգնման համար 2013 թվականի հուլիսի 30-ին կնքված «Պետության կարիքների համար կապալային աշխատանքների կատարման պետական գնման» N ՀՀ ՄՆ ՄԾԻԳ-ԲԸԱՀԱՇՁԲ-13/71, «Պետության կարիքների համար ծառայությունների մատուցման պետական գնման» N ՀՀ ՄՆ ՄԾԻԳ- ԲԸԱՀԾՁԲ-13/71-1 և «Պետության կարիքների համար ծառայությունների մատուցման պետական գնման» N ՀՀ ՄՆ ՄԾԻԳ- ԲԸԱՀԾՁԲ-13/71-2 պայմանագրերում կատարել փոփոխություն​ներ` դրանցով նախատեսված աշխատանքների կատարման վերջնաժամկետը երկարա​ձգելով մեկ անգամ՝ մինչև 2014 թվականի նոյեմբերի երրորդ տասնօրյակը:

2. Թույլատրել սույն որոշման 1-ին կետում նշված պայմանագրերի գծով ֆինան​սավորումներն իրականացնել 2013 թվականի ընթացքում` Հայաստանի Հանրապետու​թյան մշակույթի նախարարության 2013 թվականի բյուջետային ընդհանուր հատկացումների շրջանակներում:

	1.
	Անհրաժեշտությունը

	
	    Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է ՀՀ մշակույթի նախարարության և <<Հուշարձանների վերականգնման կենտրոն>> ՓԲԸ-ի միջև 30.07.2013 թ. կնքված պայմանագրի գործողության ժամկետի երկարացմամբ: ՀՀ Արագածոտնի մարզի Հարթավան գյուղի Աստվածընկալ վանական համալիր վերականգնողական աշխատանքների համար օգտագործվող,  Երնջատափի քարհանքի համապատասխան բնութագրով նախատեսված քարը սպառվելուց հետո աշխատանքային բանակցություններ է տարվել  ՀՀ Շիրակի մարզի Ամասիայի տարածաշրջանի քարհանքի շահագործողի հետ: Սակայն հանքը բացելուց հետո պարզվել է, որ պահանջվող  քարատեսակի շերտը /համապատասխան գույնի/ սակավ է և բավարար չէր նախատեսված աշխատանքը ավարտելու համար: Այժմ բանակցություններ են տարվում ՀՀ գործող այլ հանքերից օգտվելու հնարավորության, ինչպես նաև նման բնութագրով փակ հանքերի շահագործման ուղությամբ: 

Միևնույն ժամանակ, համաձայն աշխատանքների ավարտման հաջորդականության /1-ին/` վեղարի ծածկասալերի վերականգնման   ընթացքում օգտագործվող կապակցող նյութերի նորմատիվատեխնիկական պահանջների ապահովման համար յուրաքանչուր հատվածում /6 շարք/ անհրաժեշտ է երկարաժամկետ կապակցում` 20-30 օր, որի հետևանքով հնարավոր է եղել իրականացնել նախորդ տարվանից փոխանցված 14.325.760 ՀՀ դրամ գումարի չափով նախատեսված ծավալը: Ուստի անհրաժեշտություն է առաջացել այս տարի ևս պայմանագրով նախատեսված աշխատանքների կատարման ժամկետը հետաձգել:

	2.
	Ընթացիկ իրավիճակը և խնդիրները

	
	   Նախագծային փոփոխություններից հետո աշխատանքների կատարման սկզբում պարզվեց համապատասխան քարհանքի քարի ծավալի սպառման խնդիր, ինչը ժամակավորապես աշխատանքների կատարումը դարձրեց անհնար:

	3.
	Տվյալ բնագավառում իրականացվող քաղաքականությունը

	
	   Պատմամշակութային հուշարձան հանդիսացող եկեղեցիական համալիրի ամրակայում, վերականգնում և օգտագործում:

	4.
	Կարգավորման նպատակը և բնույթը

	
	Կատարել վերականգնողական աշխատանքներ համապատասխան քարանյութի և բնակլիմայական պայմանների  առկայությամբ, միաժամանակ հաշվի առնելով աշխատանքների շարունակականությունը 2014 թվականին, ինչը հնարավորություն կտա տվյալ աշխատաքները կատարել ամբողջական:  

	5.
	Նախագծի մշակման գործընթացում ներգրավված ինստիտուտները և անձինք

	
	   Նախագծի մշակման աշխատանքները կատարվել են ՀՀ մշակույթի նախարարության մասնագետների կողմից:

	6.
	Ակնկալվող արդյունքը

	
	Պատմամշակութային հուշարձան հանդիսացող վանական համալիրի համապատաս​խան կառույցների (եկեղեցի և այլն) քայքայումից և մասնակի ոչնչացումից փրկում, գիտական հիմնավորմամբ ամրակայում, վերականգնում, օգտագործում և հանրահռչակում:



ՀՀ մշակույթի նախարար



Հասմիկ Պողոսյան
ՏԵՂԵԿԱՆՔ

<<Թույլտվություն տալու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

